
CONVENIO DE COLABORACION ENTRE A AXENCIA DE TURISMO DE GALICIA E A
ASOCIACION DE DISTRIBUIDORAS DE HOSTALARIA E ALIMENTACION DE LUGO
(ADISLUGO) PARA O APOIO A CELEBRACION DA VI FEIRA GASTRONOMICA L DE LUGO

Santiago de Compostela, 2 de novembro de 2026
REUNIDOS

Por unha banda, D. José Manuel Merelles Remy, director da Axencia de Turismo de Galicia,
en virtude do nomeamento efectuado polo Decreto 75/2024, do 22 de abril (DOG num. 81, do
24 de abril), e conforme as facultades que lle confire o apartado dous da disposicién adicional
segunda do Decreto 135/2024, do 20 de maio, de estrutura organica dos édrganos superiores
e de direccién dependentes da Presidencia da Xunta de Galicia (DOG num. 101, do 27 de maio),
que desconcentra na persoa titular da Direccion da Axencia a competencia para subscribir
convenios de colaboracion no seu respectivo ambito competencial, de acordo co previsto no
artigo 15.2.c) dos estatutos da Axencia de Turismo de Galicia, aprobados polo Decreto
196/2012, do 27 de setembro (DOG num. 193, do 9 de outubro).

Por outra, D. Severino Eloy Garcia Lépez, presidente da Asociacion de Distribuidoras de
Hostalaria e Alimentacion de Lugo, no exercicio do seu cargo e ao abeiro das competencias

que no exercicio do seu cargo se deducen dos seus estatutos.

Interveiien en funcion dos seus respectivos cargos no exercicio das facultades que, para convir

en nome das entidades que representan, tefien conferidas

EXPONEN

Primeiro.- Que a Axencia de Turismo de Galicia, segundo o Decreto 196/2012, do 27 de
setembro, polo que se crea a Axencia de Turismo de Galicia e se aproban os seus estatutos, ten
como obxectivo, impulsar, coordinar e xestionar a politica autondmica en materia de turismo e,

en especial, a promocion e a ordenacién do turismo dentro da comunidade.

Para lograr esta finalidade a Axencia de Turismo de Galicia acomete, no ambito das suas
competencias, un decidido apoio 4 promocién e fomento do sector turistico de Galicia a través

daquelas acciéns que lle permiten acadar os seus obxectivos.

Segundo.- Que a Asociacion de Distribuidores de Hostalaria e Alimentacidn de Lugo pretende
levar a cabo unha nova edicién da Feira Gastrondmica L de Lugo. A VI Feira L de Lugo, que se
celebrard os dias 25 e 26 de outubro de 2026 no Pazo de Feiras e Congresos de Lugo,
preséntase como un evento de referencia no panorama gastrondémico do noroeste
peninsular. As edicions pasadas foron un rotundo éxito, congregando a miles de asistentes e

consolidandose como unha cita ineludible para profesionais e amantes da boa mesa.

Esta sexta Feira L de Lugo é o resultado do esforzo de anos de traballo de todas as empresas

de distribucidn vinculadas ao ambito hostaleiro e alimentario.

Conseguiuse que L de Lugo sexa o escaparate da riqueza culinaria da provincia e que se
convertera nun dos eventos gastrondémicos mais importante do noroeste peninsular,

reivindicando tamén o potencial turistico que as comarcas poden ofrecer.

Para crear un evento gastronémico Unico a feira conta cos mellores cocifieiros, os produtores
mais destacados, denominacions de orixe, identidades xeograficas protexidas e as principais

marcas do sector.

Neste evento participaran mais de 150 adegas do mais selecto das denominaciéns de orixe
tanto galegas como de toda Espafia, o que permitird expofier mais dun milleiro de vifios.
Nesta nova edicion da feira gozarase de experiencias gastrondmicas cos produtos
autoctonos mais relevantes da terra e do mar. Ademais habera a oportunidade de degustar
as ultimas tendencias en cocteleria, as creacions dos baristas e a posibilidade de deixarse
seducir polas innovacions dos cocifeiros/as. Destacase tamén a oportunidade de gozar dos
nosos/as mestres/as panadeiros/as, que nos deixaran claro por que o pan galego é cofiecido

a nivel mundial.
Terceiro.- A VI Feira L de Lugo ten os seguintes obxectivos estratéxicos:

e Fomento do Talento Novo e Remuda xeracional: posicionar a Galicia como o epicentro

da formacion hostaleira do noroeste peninsular.

Profesionalizacion Competitiva do Sector: outorgar o maximo rigor técnico e

empresarial ds actividades da feira mediante o liderado directo do tecido asociativo.

Impulso & Especializacién Técnica: porfier en valor oficios tradicionais, posicionar

produtos locais e de vangarda para o turismo de calidade.

Desestacionar o comercio do produto local, promovendo actividade e desenvolvendo

econémico

Como grandes novidades da edicién 2026 enuméranse as seguintes:

| Concurso "Revelacion do Chef do Ano" entre Escolas de Hostaleria

Por primeira vez, a feira integrara unha vertente puramente educativa e de captacién
de talento emerxente. Este concurso convocara as principais Escolas de Hostaleria da

comunidade e rexions lindeiras.
Impacto Turistico-Formativo

O concurso funcionard como un polo de atraccién para estudantes, docentes e
familias, o que incrementara as visitas a cidade de Lugo durante a fin de semana do

evento.
Posta en valor do produto local

Os cocifeiros novos competiran elaborando propostas culinarias baseadas de forma
obrigatoria en produtos amparados polas Denominacidns de Orixe e Indicacidns
Xeograficas Protexidas (vifos de Ribeira Sacra, Terras de Navia, OPP de Burela,

Tenreira Galega, Pan Galego, entre outros).

Os obxectivos acadados en edicions anteriores foron os que se indican deseguido:

Promocién da gastronomia de calidade: exhibicién de produtos locais (vifios, cervexas

artesanais, carnes, peixes, pan galego e cocteleria innovadora).

- Fomento de oportunidades de negocio: mais de 200 casetas e 150 adegas

estableceron contactos comerciais e acordos de distribucion.

- Impulso ao turismo de calidade: a afluencia de 7.000 visitantes xerou un impacto

positivo na hostaleria e o comercio local.

- Dinamizacién da economia local: presenza de produtores de Ribeira Sacra, Terras de

Navia, OPP de Burela e Tenreira Galega, entre outras.

- Educacion e cultura gastronémica: showcookings, maridaxes, catas e talleres
formativos coa participacion da Asociacidn de Cocifieiros de Lugo e a coordinacién de
todas as actividades de cata por Juanjo Figueroa, presidente da Asociacion de

Sumilleres de Galicia.

Cuarto.- Dentro do programa de actividades proposto, a feira mantera e potenciara a
estrutura de éxito da sua carteira de actividades tradicionais, articuldndose do seguinte

xeito:

- Zona expositiva comercial: espazo para mais de 200 stands comerciais e adegas de

referencia.
- 1 Concurso Revelacién do Chef do Ano: bloque dedicado 4 Escolas de Hosteleria.
- Certames Profesionais (ADISLUGO): partes técnicas e profesionais de produtos locais.

- Exhibicién de Cultura Gastrondmica: Showcookings en directo con chefs recofiecidos,

obradoiros informativos e charlas sobre tendencias do sector.
- Area de Catas e Maridaxes: experiencias sensoriais abertas a todos os visitantes.

- Experiencias Premium e Ocio Tradicional: espazos para experiencias de marcas

exclusivas, dinamizacién do turismo local e actividades de conciliacién familiar.

Por outro lado, en canto é impacto e retorno do investimento, no que se refire 6 turismo e a

hostalaria, proxéctase superar a barreira dos 7.000 visitantes logrado o ano anterior. O fluxo

de escolas de cocifia, participantes dos novos concursos e comitivas profesionais asegura un

impacto directo na ocupacién hoteleira e 0 gasto en restauracidn da cidade.

En resumo, a VI Feira Gastrondmica L de Lugo 2026 pretende consolidarse como un motor
de dinamizacion turistica e formativa en Galicia, destacando pola profesionalizacion a través
de novos concursos técnicos. Ademais esta iniciativa garante un impacto economico

inmediato e proxecta a marca Galicia como referente de excelencia gastrondmica.

Resulta por tanto de interese publico para o turismo de Galicia a participacidn e apoio a estes
eventos, xa que a gastronomia estd posicionada como un dos reclamos turisticos mais
importantes, polo que resulta conveniente a sinatura do presente convenio de colaboracion
para buscar o fomento e promocién turistica de Galicia a través da sta gastronomia e para un
maior desenvolvemento e cofiecemento da realidade e potencialidade da nosa Comunidade

Autonoma.

Sexto.- Que, polo exposto, concorren, aos efectos do establecido nos artigos 19.4.c) e 26.2 a) da
Lei 9/2007, do 13 de xufio, de subvenciéns de Galicia, e 36.c) e 40.1a) do Regulamento da dita lei,
aprobado polo Decreto 11/2009, do 8 de xaneiro, razéns de interese publico para o
outorgamento da subvencidn, xa que coas actuacidns obxecto do presente convenio
contriblese a promocién non sé da provincia senén da Comunidade Auténoma e a potenciacion
do turismo de Galicia como un factor de crecemento econdmico, asi como ao fomento do

turismo como un instrumento de reequilibrio territorial.

De acordo co artigo 26 da Lei de subvencions de Galicia non é posible promover a concorrencia
publica para a realizacién destas actividades, ao ser a Asociaciéon de Distribuidoras de
Hostalaria e Alimentacién de Lugo a unica entidade competente para a realizacién do seu

obxecto.

En virtude do anteriormente exposto, as partes acordan celebrar este convenio que se rexera

polas seguintes
CLAUSULAS

Primeira.- Obxecto do convenio

Constitlie o obxecto deste convenio establecer o marco de colaboracién entre a Axencia de
Turismo de Galicia e a Asociacidn de Distribuidoras de Hostalaria e Alimentacién de Lugo
(ADISLUGO) para a promocion da cocifia e o produto galego a través da VI Feira Gastronémica
L de Lugo, que tera lugar os dias 25 e 26 de outubro de 2026 no Pazo de Feiras e Congresos de

Lugo.

Segunda.- Orzamento e financiamento

O orzamento estimado para as actuacidns obxecto deste convenio ascende a 30.000,00 € (IVE

incluido), co seguinte desagregamento:

DESCRICION IMPORTE

Servizo integral de infraestrutura feiral e loxistica:

e Transporte, carga e descarga de materiais feirais
30.000,00 €
e Montaxe e desmontaxe de estruturas de stands

e Distribucion, colocacién e retirada de mobiliario auxiliar feiral

TOTAL 30.000,00 €

Deste orzamento a Axencia de Turismo de Galicia financiara as actividades que se relacionan
no cadro anterior con cargo a aplicacion orzamentaria 04.A2.761A.781.0, proxecto 2015
00005, cunha achega de 30.000,00 € (100%) dos orzamentos xerais da Comunidade

Auténoma de Galicia para o ano 2026.

Esta achega canalizarase a través dunha subvencién concedida polo procedemento de
concesion directa de acordo co establecido nos artigos 19.4.c) e 26 da Lei 9/2007, do 13 de

xufio, de subvenciéns de Galicia e 36.c) e 40 do seu Regulamento.

Terceira.- Gastos subvencionables

De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dubida, respondan & natureza da actividade

subvencionada de acordo coa previsién de orzamento recollida na clausula segunda e que se

6



E)(LEJI\CIBR?_ICIA Xacobeo ¢ 2027

realicen a partir do 1 de xaneiro de 2026. En ningln caso o custo de adquisicién dos gastos

subvencionables podera ser superior ao valor de mercado.

Os gastos financeiros, os gastos de asesoria xuridica ou financeira, os gastos notariais e
rexistrais e os gastos periciais para a realizacién do proxecto subvencionado recollidos no

artigo 29 da Lei 9/2007, do 13 de xufio, de subvencions de Galicia, non seran subvencionables.
Cuarta.- Compromiso das partes

1. A Asociacion de Distribuidores de Hostalaria e Alimentacion de Lugo (ADISLUGO) obrigase
a realizar todas as actividades precisas para que as actuacions do convenio de colaboracion

se desenvolvan correctamente, comprometéndose a:

- Desenvolver as actuacions recollidas nas clausulas primeira e segunda deste convenio, e
que constitien o seu obxecto e xustificar a realizacidn da actividade e o cumprimento da

finalidade que determinou a concesion da subvencién.

- Incluir en toda a documentacion e soportes especificos para o evento que se trata dunha
actuacion con financiamento da Xunta de Galicia a través da Axencia de Turismo de Galicia,
incluir a marca Xacobeo 27 de conformidade co Decreto 3/2026, do 26 de xaneiro, polo que
se regula a utilizacién da marca Xacobeo 2027 e a marca “Galicia Calidade” en todas as
actividades obxecto do presente convenio de colaboracion. Os logos poderan descargarse na

seguinte ligazén: https://www.turismo.gal/marca01.

- Achegar a informaciéon que lle sexa requirida pola Intervencién Xeral da Comunidade
Autonoma, o Consello de Contas e o Tribunal de Contas no exercicio das suas funciéns de

fiscalizacidn e control do destino da subvencién.

- Comunicar & Axencia de Turismo de Galicia a obtenciéon doutras subvenciéns, axudas
ingresos ou recursos que financien a actividade subvencionada procedentes de calquera
administracion ou entes publicos ou privados nacionais ou internacionais. Esta comunicacion
deberd efectuarse tan pronto como se cofieza e, en todo caso, con anterioridade &

xustificacion da aplicacion dos fondos recibidos.

- Presentar, antes da sinatura deste convenio, certificaciéns de atoparse ao corrente no
cumprimento das obrigas tributarias ou fronte a Seguridade Social e de non ter pendente de
pago algunha outra débeda coa Administracion publica da Comunidade Auténoma, asi como
unha declaracién responsable de non estar incursa en ningunha das prohibiciéns para obter
a condicion de beneficiario, establecidas no artigo 10 da Lei 9/2007, do 13 de xufio, de
subvenciéns de Galicia, de conformidade co disposto nos artigos 10 e 13 do Decreto 11/2009,

do 8 de xaneiro, polo que se aproba o Regulamento da Lei de subvencions de Galicia.

- Subministrar a Axencia de Turismo de Galicia, en virtude do disposto no artigo 4 da Lei
1/2016, do 18 de xaneiro, de transparencia e bo goberno, previo requirimento, toda a
informacion necesaria para o cumprimento pola Axencia de Turismo de Galicia, das obrigas

previstas no Titulo | da citada lei.

- Solicitar e obter os permisos e as autorizacions sectoriais pertinentes necesarias ante
outros organismos ou administraciéns publicas, asi como axustarse as condicidns

establecidas nos devanditos permisos e autorizacions.

- As demais obrigas previstas no artigo 11 da Lei 9/2007, do 13 de xufio, de subvencidns de

Galicia, que resulten aplicables.

2. A Axencia de Turismo de Galicia comprométese a colaborar no financiamento do custo das
actuacions previstas a través do outorgamento dunha subvencion polo importe establecido

na clausula segunda.
Quinta.- Compatibilidade

De acordo co disposto no artigo 40.1, letra d) do Regulamento da Lei de subvencions de
Galicia, aprobado polo Decreto 11/2009, do 8 de xaneiro, a achega econdmica prevista no
presente convenio sera compatible con outras subvencions, axudas, ingresos ou recursos
para a mesma finalidade, procedentes de calquera Administracién ou entes publicos ou

privados, nacionais, da Unién Europea ou organismos internacionais.

De conformidade co artigo 17.3 da Lei 9/2007, do 13 de xufio, o importe da subvencion en
ningun caso podera ser de tal contia que, illadamente ou en concorrencia con outras

subvencions, axudas, ingresos ou recursos, supere o custo da actividade subvencionada.



E)(gl\cl;&Al\_ICIA Xacobeo ¢ 2027

Sexta.- Inexistencia de relacion laboral

A subscricion do presente convenio non implicard relacién laboral ou de calquera outra
natureza entre a Axencia de Turismo de Galicia e as persoas ou profesionais que desenvolvan
as accidéns que constitien o obxecto do mesmo, de tal xeito que non se lle poderd esixir
responsabilidade algunha directa nin subsidiaria por actos ou feitos acaecidos no

desenvolvemento deste.
Sétima.- Xustificacion da subvencion e pagamento

A xustificacion da subvencion efectuarase pola Asociacion de Distribuidores de Hostalaria e
Alimentacién de Lugo segundo a modalidade de conta xustificativa de acordo co previsto nos
artigos 28 da citada Lei 9/2007, do 13 de xufio, de subvencions de Galicia, e o artigo 48 do
Decreto 11/2009, do 8 de xaneiro, polo que se aproba o Regulamento da Lei 8/2007, do 13 de

xufio, que a desenvolve, que conterd a seguinte documentacion:

1) Memoria de actuacidn xustificativa do cumprimento das condiciéns impostas na concesién

da subvencion, con indicacion das actividades realizadas e dos resultados obtidos.
2) Unha memoria econémica xustificativa do custo das actividades realizadas, que contera:

a) Unha relacién clasificada dos gastos e inversions da actividade, con identificacion do

acredor e do documento, o seu importe, data de emisidn e, no seu caso, data de pagamento.

b) Facturas ou documentos de valor probatorio equivalente no trafico xuridico-mercantil ou
con eficacia administrativa incorporados na relaciéon & que se fai referencia no apartado
anterior e a documentacién acreditativa do pago. No caso de tratarse de gastos inferiores a

1.000 € podera xustificarse o pagamento mediante recibo do provedor.

c) Os documentos acreditativos dos gastos realizados con medios ou recursos propios e a
indicacion, no seu caso, dos criterios de reparto dos custos xerais e/ou indirectos

incorporados na relacion a que se fai referencia na letra a).

d) Unha relacién detallada doutras axudas, recursos, ingresos ou subvenciéns que financien

a actividade subvencionada con indicacion do importe e a sua procedencia.

e) De ser o caso, os tres orzamentos que, en aplicacién do artigo 29.3 da Lei de subvencions
de Galicia, deba solicitar o beneficiario, salvo que polas especiais caracteristicas non exista
no mercado suficiente nimero de entidades que as realicen, presten ou subministren, ou

salvo que o gasto tivera sido realizado con anterioridade a solicitude da subvencion.

f) No seu caso, a carta de pago de reintegro no suposto de remanentes non aplicados asi

como dos intereses derivados destes.

Asi mesmo, deberd remitirse o detalle da documentacion e soportes publicitarios nos que

consten a colaboracidon de Turismo de Galicia e as marcas Xacobeo 2027 e Galicia Calidade.

Debera indicarse un nimero de conta para o ingreso dos fondos e xuntar unha declaracion

responsable da veracidade dos datos relativos a dita conta.

Por outra parte, a entidade beneficiaria deberd presentar os certificados de atoparse ao
corrente no cumprimento das obrigas tributarias e fronte & Seguridade Social e de non ter
pendente de pago algunha outra débeda coa Administracion publica da Comunidade
Auténoma, asi como unha declaracién responsable de non estar incursa en ningunha das
prohibiciéns para obter a condicién de beneficiario, establecidas no artigo 10 da Lei 9/2007,
do 13 de xufio, de subvencidns de Galicia, de conformidade co disposto nos artigos 11 e 13 do

Regulamento da dita lei, aprobado polo Decreto 11/2009, do 8 de xaneiro.

A vista desta documentacién, o érgano competente da Axencia de Turismo de Galicia,
comprobara a realizacion da actividade e o cumprimento da finalidade da subvencion e, unha
vez comprobado o cumprimento, expedira certificado acreditativo da verificacion realizada e

tramitara o pagamento.

A Axencia de Turismo de Galicia reservarase o dereito a solicitar toda a documentacion que

se considere precisa en relacion coa xustificacién do obxecto do presente convenio.

O prazo para presentar a documentacion xustificativa e realizar a execucidn do obxecto do

convenio sera dende a formalizacién do convenio ata o 1 de decembro de 2026.

A documentacion correspondente & xustificacion presentarase de forma electrénica a través

da sede electrdnica da Xunta de Galicia (http://sede.xunta.gal).

10

Se o investimento xustificado fose menor ao previsto no orzamento estimado contido na
clausula segunda deste convenio, e sempre que se cumpra coa finalidade para a que se
concedeu a subvencién, procedera o pagamento da subvencion proporcionalmente a contia

xustificada.

Non se entendera incumprida a obriga de xustificacién das actuaciéons obxecto deste
convenio no caso de variacidns das contias previstas nas distintas partidas establecidas no
orzamento estimado na cldusula segunda, cando obedezan a razdns xustificadas e as
actuacions que se levaran a cabo garden relacion directa co obxecto do presente convenio e
se compensen uns conceptos con outros, conforme ao previsto no artigo 74.2 do

Regulamento da Lei 9/2007, do 13 de xufio, de subvencidns de Galicia.
Oitava.- Pagamentos anticipados

Poderanse realizar pagamentos anticipados, que suporan entregas de fondos con caracter
previo & xustificacion, como financiamento necesario para levar a cabo as actuacions
inherentes a subvencion, por importe do 50% da subvencion concedida, e sen que se supere
a anualidade prevista en cada exercicio orzamentario, segundo o disposto no artigo 63.1.Dous

do citado Regulamento da Lei de subvencions de Galicia.

Coa solicitude de anticipo, a Asociacion tera que presentar certificacions de estar ao corrente
no cumprimento das obrigas tributarias ou fronte & Sequridade Social e de non ter pendentes
de pago algunha outra débeda coa Administracion publica da Comunidade Auténoma. Asi
mesmo, debe xuntarse declaracion responsable da obtencién doutras subvencidns, axudas,

ingresos ou recursos que financien as actividades subvencionadas.

De conformidade co disposto no citado artigo 65 do Regulamento da Lei 9/2007, do 13 de
xufio, de subvencions de Galicia, aprobado polo Decreto 11/2009, do 8 de xaneiro, a Asociacién
deberd constituir garantia correspondente aos pagamentos anticipados, cando a sia contia
acumulada supere os 18.000€. A garantia debera cubrir 0 110% das cantidades anticipadas,

ao abeiro do disposto no artigo 67 do citado Regulamento.

Novena.- Perda do dereito ao cobramento da subvencion

11

1. Producirase a perda do dereito ao cobramento da subvencién nos supostos de falta de
xustificacion, xustificacion incompleta ou insuficiente, deficiencias non emendables na
documentacion xustificativa, incumprimento das obrigas impostas & entidade beneficiaria
neste convenio ou concorrencia dalgunha das causas previstas no artigo 33 da Lei de
subvencions de Galicia e demais lexislacién aplicable, sen prexuizo do previsto nos artigos

45.2 e 46 do Decreto 11/2009, do 8 de xaneiro.

2. Ademais de calquera outra causa que derive da normativa aplicable, constitien en todo
caso un incumprimento das obrigas impostas & entidade beneficiaria neste convenio as

seguintes:

a) Non acreditar a execucion do proxecto subvencionado antes da finalizacién do prazo de
xustificacion e/ou non presentar toda a documentacién xustificativa no tempo e na forma
esixibles, de conformidade co previsto nas clausulas deste convenio e demais normativa de

aplicacion.

b) Incumprimento das condicidns establecidas para a concesion da subvencion.

3. A perda do dereito serd total ou parcial, sequndo afecte todas ou algunhas das actuacidns

que integran o proxecto que fundamenta a resolucion de concesién.

Décima.- Subcontratacion

Poderan ser obxecto de subcontratacion, total ou parcial, as actividades subvencionadas a
través deste convenio, tendo en conta o disposto nesta clausula e de acordo co establecido
no artigo 27 da Lei 9/2007, do 13 de xufio, de subvencidns de Galicia. En todo caso quedan
fora da subcontratacidn aqueles gastos nos que tefia que incorrer a entidade beneficiaria

para a realizacidn por si mesma da actividade subvencionada.

A necesidade da subcontratacion estara debidamente motivada pola entidade beneficiaria e,

en ningun caso, supora un aumento do custo da actividade subvencionada.

Os subcontratistas quedaran obrigados soamente ante a entidade beneficiaria, que asumira
a total responsabilidade da execucién da actividade subvencionada fronte & administracion.

ADISLUGO sera a responsable de que na execucion da actividade subvencionada concertada

12



E)(LEJI\CIBR?_ICIA Xacobeo ¢ 2027

con terceiros se respecten os limites establecidos neste convenio en canto & natureza e
contia dos gastos subvencionables e esixiranlles as/aos subcontratistas os documentos

acreditativos dos pagamentos correspondentes.

Os/as subcontratistas estan obrigados/as a facilitarlles aos organismos de auditoria e

control toda a informacidon necesaria relativa as accions subcontratadas.

En ninguin caso podera concertar o beneficiario a execucion total ou parcial das actividades

subvencionadas con:

a) Persoas ou entidades incursas nalgunha das prohibicions do artigo 10 da Lei 9/2007, do 13

de xufio, de subvencions de Galicia.

b) Persoas ou entidades que percibisen outras subvencions para a realizacién da actividade

obxecto de contratacion.

c) Intermediarios ou asesores nos que os pagamentos se definan como unha porcentaxe de
custo total da operacion, agds que o dito pagamento estea xustificado con referencia ao

valor de mercado do traballo realizado ou dos servizos prestados.

d) Persoas ou entidades vinculadas co beneficiario, agds que a contratacién se realice de
acordo coas condicions normais de mercado e que se obtefia a previa autorizacion do érgano

concedente nos termos que se fixen nestas bases reguladoras.
Décimo primeira.- Reintegro da subvencion

Procedera o reintegro parcial ou total da subvencién nos casos previstos 33 da Lei 9/2007,
do 13 de xufio, de subvenciéns de Galicia, e concordantes do Regulamento da Lei de

subvenciéns de Galicia.

No caso de que se produza exceso das subvencions percibidas de distintas entidades publicas
a Asociacién deberd reintegrar o exceso xunto cos xuros de demora, nos termos que

establece o artigo 23 do citado Regulamento.

Décimo segunda.- Comision de seguimento

13



E)(LEJI\CIBR?_ICIA Xacobeo ¢ 2027

Coa finalidade de asegurar o cumprimento deste convenio, crearase unha comisién paritaria
que estara integrada por un representante por cada unha das entidades asinantes,

ostentando a presidencia o representante da Axencia de Turismo de Galicia.
A Comision terd as seguintes funcions:
a) Facer o seguimento e control do desenvolvemento do convenio.

b) Propoiier a interpretacion e resolucién das dubidas que se poidan suscitar na aplicacion

do convenio.

Esta Comision actuara segundo o previsto no Capitulo Il do Titulo Preliminar da Lei 40/2015,

do 1 de outubro, de réxime xuridico do sector publico.

Non obstante, todas aquelas cuestidons que se susciten en relacion co outorgamento,
cumprimento, xustificacién e pagamento, asi como o reintegro e determinacién das posibles
responsabilidades relativas a subvencién concedida serdn resoltas pola persoa titular da

Direccion da Axencia de Turismo de Galicia.
Décimo terceira.- Modificacions e resolucion do convenio

I. Toda alteracion das condicidns tidas en conta para a concesion da subvencion dara lugar a
modificacion do convenio, sendo de aplicacién as previsidons ao respecto contidas na Lei

9/2007, do 13 de xuiio, e no regulamento da dita lei.

Calquera modificacién do presente convenio deberd acordarse de xeito expreso e por escrito

das partes asinantes e de acordo coa normativa vixente.

Asi mesmo, e de conformidade co disposto no artigo 31.4 da Lei 14/2013, do 26 de decembro,
de racionalizacién do sector publico autondmico, os convenios subscritos pola
Administraciéon xeral da Comunidade Autonoma e as entidades instrumentais do sector
publico autondémico poderan ser obxecto de modificacion cando tefian como finalidade o

logro dos obxectivos de estabilidade orzamentaria e sustentabilidade financeira.

IIl. Serdn causas de resolucidn do presente convenio:

- O incumprimento do seu obxecto.

- O incumprimento total ou parcial dalgunha das clausulas que o regulan.

- O transcurso do tempo estipulado sen que se culminen as actividades acordadas.

- O acordo unanime dos asinantes.

- A decision xudicial declarativa da nulidade do convenio.

Décimo cuarta.- Natureza xuridica, réxime xuridico e xurisdicién competente

Este convenio ten natureza administrativa, e queda féra do ambito da Lei 9/2017, do 8 de

novembro, de contratos do sector publico, que o exclue expresamente no artigo 6.2.

Seralle de aplicacion o réxime determinado pola Lei 9/2007, do 13 de xufio, de subvencidns
de Galicia; o Decreto 11/2009, do 8 de xaneiro, que a desenvolve; os preceptos basicos da Lei
38/2003, do 17 de novembro, xeral de subvencions, e do Real decreto 887/2006, que a
desenvolve; a Lei 1/2016, do 18 de xaneiro, de transparencia e bo goberno; a Lei 39/2015, do 1
de outubro, do procedemento administrativo comun das administraciéns publicas; a Lei
40/2015, do 1 de outubro, de réxime xuridico do sector publico, e polas demais normas de

dereito administrativo aplicables e, no seu defecto, polas normas de dereito privado.

As controversias derivadas da aplicacion ou interpretacion do presente convenio seran
resoltas en ultima instancia pola persoa titular da Direccién da Axencia de Turismo de
Galicia, cuxas resolucions pofien fin a via administrativa. Serd competente a xurisdicion

contencioso-administrativa para resolver na via xurisdicional as citadas controversias.

Décimo quinta.- Publicidade e rexistro do convenio. Consentimento para a publicidade

de datos persoais

En cumprimento do disposto nos artigos 18 e 20.8 da Lei 38/2003, do 17 de novembro, xeral
de subvencidns (LXS en adiante) comunicarase a subscricién deste convenio & Base de Datos

Nacional de Subvenciéns que opera como sistema nacional de publicidade de subvencions.

Segundo o artigo 17 da Lei 1/2016, de 18 de xaneiro, ademais da informacién que debe facerse
publica segundo a normativa basica en materia de transparencia, a Axencia de Turismo de

Galicia publicara o texto integro do convenio.

Asemade, procederase a inscricién do convenio no Rexistro Publico de Subvenciéns conforme
ao establecido no artigo 16 da Lei 9/2007, do 13 de xufio, e no Decreto 132/2006, do 27 de

xullo.

Coa sinatura do presente convenio as partes asinantes prestan o seu consentimento para
incluir e facer publicos a través do Portal de Transparencia e Goberno Aberto e do rexistro
regulado no Decreto 132/2006, do 27 de xullo, os datos de caracter persoal e mailo resto das

especificacidns contidas no convenio.
Décimo sexta.- Proteccion de datos persoais

As partes asinantes responsabilizaranse de que calquera tratamento de datos persoais que
puideran levarse a cabo en virtude do mesmo se realice con absoluto respecto as normas de
seguridade e de conformidade co establecido no Regulamento 2016/679 (UE) Xeral de
Proteccion de datos (en adiante, RXPD), na Lei Organica 3/2018, do 5 de decembro, de
proteccidn de datos persoais e garantia dos dereitos dixitais (en adiante, LOPDGDD) e demais

normativa concordante.

Os datos persoais dos asinantes deste convenio seran tratados por cada unha das partes co
fin de xestionar a sua formalizacién e desenvolvemento, sendo imprescindible para iso que
inclian os seus datos identificativos, a representacion da capacidade que ostenten, e a sua
sinatura. A base lexitimadora do tratamento dos datos persoais dos asinantes é o
cumprimento dunha misién realizada en interese publico baseada na Lei 40/2015, do 1 de
outubro, de réxime xuridico do sector publico e na necesidade de tratar os devanditos datos
para a execucién do convenio subscrito. Respecto dos datos persoais sobre os que a Axencia
de Turismo de Galicia ostenta a condicién de responsable do tratamento, as persoas
interesadas poderan solicitar ante esta o acceso, rectificacidn e supresion, asi como oporierse
ao seu tratamento a través da Sede Electronica da Xunta de Galicia ou nos lugares e rexistros
establecidos na normativa reguladora do procedemento administrativo comun, segundo se

recolle en https://www.xunta.gal/exercicio-dos-dereitos. Contacto co/a delegado/a de

proteccién de datos e informacion adicional en https://www.xunta.gal/informacion-xeral-

proteccion-datos.

En canto aos datos persoais sobre os que a Asociacidén ostenta a condicién de responsable
do tratamento, as persoas interesadas poderan solicitar da devandita entidade o acceso,
rectificacion e supresion dos seus datos, asi como opofierse ao seu tratamento a través do

enderezo sinalado no encabezamento do presente convenio.

Asi mesmo, as partes garanten o cumprimento do deber de informacion previsto no artigo
13 do RXPD respecto do persoal ao seu servizo, propio ou alleo, cuxos datos persoais sexan

comunicados entre as partes para a execucion dos seus CoOmpromisos.
Décimo sétima.- Notificacion electronica

Segundo o artigo 14.2 da Lei 39/2015, do 1 de outubro, do procedemento administrativo
comun das administraciéons publicas, os colectivos que estan obrigados a relacionarse a
través de medios electronicos coas administracion publicas, e polo tanto, a recibir
notificaciéns por canles electronicas son: as persoas xuridicas, as entidades sen
personalidade xuridica, os colexios profesionais, os que representen un interesado que estea
obrigado a relacionarse electronicamente coa Administracion e os empregados das
administracions publicas para os tramites que realicen con elas por razén da sua condicion

de empregado publico.

As notificacidns realizaranse sé por medios electrénicos a través do Sistema de Notificacién

Electrénica de Galicia Notifica.gal, (https://notifica.xunta.gal). Para poder acceder a unha
notificacion electrdnica, o interesado deberd contar cun certificado electrénico asociado ao
NIF que figure como destinatario da notificaciéon (persoa fisica ou xuridica). Asi mesmo, o
interesado pode autorizar a calquera outra persoa a acceder ao contido das suas

notificacions.
Décimo oitava.- Vixencia

Este convenio entrara en vigor na data da sua sinatura e tera vixencia ata o0 31 de decembro
de 2026.

17



XUNTA
DE GALICIA

Xacobeo ¢4 2027

En proba da sua conformidade, as partes asinan este convenio na data da sia sinatura dixital

Pola Axencia de Turismo de Galicia

José Manuel Merelles Remy

Pola Asociacion de
Distribuidoras de Hostalaria e

Alimentacién de Lugo

Severino Eloy Garcia Lopez

